
CILLIER S, J. 1996. Die uitwissing van God op die kansel. Ontstellende 
bevindinge oor Suid-Afrikaanse prediking.

Kaapstad : Lux Verbi. 152 p. Prys: R39.95.
ISBN 9-780869-976005.

Resensent: CJ.H . Venter
(Departement Diakoniologie en Missiologie, TSP/PU vir CHO)

Die skrywer van iiierdie boek is reeds ’n bekende in homiletiese literatuur in 
Suid-Afrika. Hy is inderdaad goed toegenis om op prinsipiële en empiriese wyse 
homiletiese navorsing te doen en die resultate daarvan pakkend aan te bied vir die 
ieser.

Die kern van Iiierdie jongste (en dalk wysste!) werk van Cilliers is die 
ontstellende empiriese bevinding dat wet en evangelic, imperatief en indikatief 
meermale skeefgetrek word in prediking op Suid-Afrikaanse kansels. Hierdie 
skeeftrekking is daarin geleë dat God se indikatief (= dit wat God is, wat Hy doen 
en gee, sy inisiatief) uitgewis word deur ’n wettiese aanslag in die prediking -  ’n 
aanslag van j y  moet, of ’n aanslag van die kondisionele: as jy  nie -  sal (kan?) 
God nie. Saamgevat: in hierdie soort prediking word God en mens omgeruil. 
Vandaar die titel van hierdie boek: Die uitwissing van God op die kansel.

Cilliers behandel hierdie baie aktuele onderwerp onder die volgende hoofde: die 
verstomming van die Bybelteks (die dominee preek wat die teks nie wil sê nie), 
die veredeling van die religieuse mens, die vereensaming van die prediker, die 
uitwissing van God op die kansel, en hoe verkondig ons dan die evangelic?

Die waardc van hierdie navorsing vir die homiletiek is myns insiens die volgende:

•  Die drangrede dat dit in ware Skrifprediking moet gaan om die scntrale 
indikatief in die Skrif, naamlik wic God is, wat Hy doen en wat Hy eis op 
grond van dit wat Hy vir ons doen.

•  Die aanduiding hoe gemeentes ondervoed word deur moralistiese prediking, 
dit wil sê prcdiking wat die indikatief in die preekteks negeer. Dit is hierdie 
soort prediking wat die skrywer op ’n pick laat uitroep: O God, wat het ons 
nie van U gemaak (= op ons kansels) nie!

•  Die konkrete aanduiding hoe te werk gcgaan behoort te word om te kom tot ’n 
sinvolle korrekticf in die prediking.

Wat die skrywer hier bied, is geen strelende leesstof nie, maar die neerslag van 
goeie bronnestudie geintegreer met kwalitatiewe empiriese ondersoek.

Vir elke prediker wat ems maak met preek maak, is hierdie werk onontbeerlik.

KOK, J.H . 1996. Patterns of the W estern mind. A Reformed C hristian
perspective.

Potchefstroom : Instituut vir Reformatoriese Studies/PU vir CHO. 242 pp. 
Frys: R35,00. ISBN .

Resensent: J.M. Vorster
(Departement Dogmatologie & Ekklesiologie, TSP/PU vir CHO)

Die skrywer, J.H. Kok is ’n professor in die Departement Filosofie aan Dordt 
College, Sioux Center, Iowa in die VSA. In hierdie boeiende werk gee hy vanuit 
reformatories-Christelike perspektief ’n oorsig en beoordeling van die kem-idees 
wat die Westerse denke beinvloed het. Hy begin met ’n historiese oorsig en wys 
agtereenvolgens op die kemidees in die Griekse filosofie, die Hellenisme, die 
Joodse sintese, die Skolastiek en die modeme periode met sy rasionalisme en 
“irrasionalisme” . Onder laasgenoemde opskrif gee hy aandag aan die Prag- 
matisme, Vitalisme en Eksistensialisme.

Hoewel sy uiteensetting oor hierdie strominge oorsigtelik is, gee dit tog ’n 
verstaanbare verduideliking van die sake waarom dit in hierdie periodes gegaan 
het. Hy kom vanuit sy perspektief tot die volgende konklusie:

The history o f  W estern thought unfolds for us the panorama o f  man through 
the centuries seeking a solution to the problems o f  the existence. G od’s 
creation order impinges itself upon his experience, and, driven by the 
creation mandate, he must give an account o f  it. The history o f  W estern 
thought is essentially a series o f attempts to formulate that account (p. 156).

Daar kan wel gevra word waarom hy nie meer aandag gegee het aan die 
grondlyne van die postmodemisme nie, gesien die feit dat dié stroming tans die 
tema van ’n groterwordende stroom literatuur is.

In sy behandeling van die reformatories-Christelike perspektief sluit hy nou aan 
by die tradisionele denkers uit hierdie kring. Idees van Dooyeweerd, Vollenhoven 
en andere word op bevatlike wyse toegepas en hy debatteer oortuigend met die 
konsepte wat in die historiese oorsig blootgele is. Die plek van die religieuse 
voorveronderstelling in die proses van denke word helder aan die orde In
hierdie opsig werk hy tereg met die Bybelse begrippe skeppin" verhond. Sy

uiteensetting van die wetskringe impliseer ook die koninkryk van God, maar ’n 
deegliker en afsonderlike uiteensetting hiervan sou die werk en argumentering 
gedien het.

Die boek is van waarde vir reformatoriese studente in die filosofie en teologie. 
Kok se beredenering open die deur vir die verstaan van ingewikkelder werke in 
hierdie verband. Die boek is keurig versorg en word teen ’n baie billike prys 
uitgegee. Die skrywer en die PU vir CHO kan daarmee gelukgewens word.

LANDMAN, C. 1996. Digging up our foremothers. Stories of women in
Africa.

Pretoria : Universiteit van Suid-Afrika. 308 pp. Prys: R79,00.
ISBN 0-86981-906-2.

Resensent: J.M. Vorster
(Departement Dogmatologie & Ekklesiologie, TSP/PU vir CHO)

Die verskyning van hierdie boek is om twee redes van groot belang. Eerstens is 
dit ’n boek oor vroue en tweedens ’n boek oor vroue in Afrika. Daar is al met 
reg beweer dat vroue in Afrika tweeledig verdruk word. Enersyds was daar die 
verdrukking deur kolonialistr.e en die ideologiee wat daarmee saamgaan, en 
tweedens die verdrukking deur ’n manlik-gedomineerde samelewing. Laas- 
genoemde vonn is nog steeds aan die orde van die dag.

Verskeie outeurs beskryf die rol en gesteldheid van vroue in die Suid-Afrikaanse 
geskiedenis. Landman wys op die belangrikheid van sodanige beskrywing 
wanneer sy sê:

Until recently, however. South African (Christian) historiography was 
written exclusively by malists (male-ists) researchers who manipulated the 
image o f  women in history to keep women gender-defined as research 
objects and to disempower women-friendly researchers (p. 3).

O f die stelling heeltemal waar is, kan bevraagteken word, maar die feit is dat 
navorsing oor die rol van vroue deur vroue erg verwaarloos is. In hierdie opsig is 
die boek van waarde, hoewel die outeurs nie almal vroue is nie.

Die boek belig verskeie aspekte van vrou-wees: haar rol in die tradisionele 
Afrikagodsdienste, haar stryd teen apartheid, haar armoede, haar politisering en 
die onderdrukking van haar mens-wees en vrou-wees kom aan die orde. Plek- 
plek word geskryf met tipiese feministiese woede. Tog is die aigemene trant dit 
wat Klopper (p. 49) tipeer as dié van ’n “re-entry woman” of ’n tweedegenerasie-

feminis: Hierdie besadigde trant wat rekening hou met pluraliteit, kom 
geloofwaardig oor en boei die leser.

Die boek is nie ’n deur en deur wetenskaplike werk nie: daar is eensydighede en 
algemene stellings. Tans is dit moeilik om historiese gegewens te kontroleer. 
Hierby moet ’n mens egter in gedagte hou dat min gegewens oor “vroue-pioniers” 
gedokumenteer is en dat baie van die stof spruit uit persoonlike ervarings. Die 
moeite om hierdie temas volledig wetenskaplik na te vors is op sigself ’n bevvys 
van die algemene negering van vroue en hulle rol in die verlede.

Hierdie publikasie is, ten spyte van genoemde gebrek, die moeite werd om te 
lees. Die bydraes stimuleer begrip en insig in die wyd besproke gender issue en 
toon duidelik aan watter foute in die toekoms vermy moet word. Wie belangstel 
in Suid-Afrikaanse etiese problematiek sal die boek van waarde vind.

VORSTER, J.M. 1996. Is die kerk funksioneel? Gedagtes oor 
gereformeerde kerkvernuwing in ’n post-moderne konteks.

Potchefstroom : Potchefstroom Teologiese Publikasies. 227 p. Prys: R33,00. 
ISBN 1-86822-245-4.

Resensent: P.F. Theron
(Departement Sistematiese Teologie, Universiteit van Stellenbosch)

In hierdie werk word ’n wye verskeidenheid sake aan die orde gestel. Oor die 
antwoord op die vraag in die titel voel die outeur klaarblyklik nie baie optimisties 
nie. Hy is diep onder die indruk van die noodsaak tot vemuwing in prediking, die 
erediens, gemeenskapsbelewing, evangelisering, diakonaat, ekumene en kerklike 
getuienis. Aan elkeen van hierdie temas word ’n afsonderlike hoofstuk gewy. 
Dit word voorafgegaan deur twee hoofstukke oor die koninkryk van God as 
paradigma vir kerkvernuwing, en kerkvernuwing in die lig van Bybelse begrippe 
van die kerk. In die inleidende hoofstuk word gepoog om die nuwe konteks 
waarin die kerk haar teen die laat twintigste eeu bevind te tipeer as post-modern.

In hierdie boek word baie gebied; ’n mens voel selfs geneig om te sê: 
waarskyniik te veel. Soveel sake word kortliks te berde gebring dat grondige 
analise nie moontlik is nie. Die styl is dan ook meer stellend as argumenterend. 
Wat gewen word aan breedte, word ingeboet aan diepte. Die draad wat deur 
alles loop, is die postmodeme konteks, maar juis laasgenoemde kom nie duidelik 
uit die verf te voorskyn nie. Binne ’n situasie waar nog vanjaar in ’n bekende 
dagblad ’n (pre-modeme) debat gevoer is waaraan ook akademici met 
entoesiasme deelgeneem het oor die vraag hoe Noag van al die mis van die diere

in die ark ontslae sou kon raak, en as oplossing vir die probieem die hipotese 
aangebied is dat ’n groot deel van die diere in iiul winterslaap was, is dit sekerlik 
nie vanselfsprekend om oor ’n postmodeme konteks te praat en te aanvaar dat die 
meeste so min of meer weet wat daarmee bedoel word nie .

Wat sy standpunte betref, is daar baie wat ek alieen maar van harte kan beaam. 
Die ruimte ontbreek om daarvan ’n lysie te maak. Terselfdertyd bly daar na die 
lees van ’n werk van hierdie aard natuurlik nog heelwat vraagtekens oor, maar ek 
weerhou my ook daarvan om op elke slakkie sout te probeer gooi. Eerder kies ek 
om by één kemkwessie ’n oomblik te vertoef.

Tereg staan die outeur afwysend teenoor die rasionalisme van die modemisme. 
Tog kan ek nie van die suspisie ontslae raak dat hy self soms daaraan ten prooi 
val nie. Sy klem op die noodsaaklikheid van “verstaan” in sy bespreking van die 
kinderkommunie (wat van swaksinniges?) het my reeds laat wonder (p. 104). My 
onrus word verskerp wanneer hy die leerstelling van die “beperkte versoening” as 
onopgeefbaar beskou (p. 134), Hierdie beskouing benis myns insiens juis op die 
objektiwisme van ’n rasionalistiese uitwerking van die uitverkiesing {numenis 
clausus) in die na-reformatoriese periode (vgl. W.D. Jonker: Uit viye guns 
alleen, p. 165). In hierdie leer kom weliswaar duidelik na vore dat Gods genade 
extra nos in Christus die grond is van ons heil, maar dit kan dan kwalik ook nog 
die grond wees van ons heilsekerheid soos wat wel die geval was by die 
Reformasie. Laasgenoemde moet dan gesoek word in die kenmerke van Gods 
genade in ons lewe, dit wil sê of in ons goeie werke, o f in ons geestelike 
ervarings. Ironies genoeg word deur hierdie rasionalistiese leer juis die motief 
agter die “limited atonement” ondergrawe. Gelukkig sit die leer van die 
uitverkiesing by Dordt nie so logies in mekaar nie.

Kenmerkend van die modemistiese objek-subjeksplitsing is die verskynsel dat 
objektiwisme altyd weer subjektiwisme tot gevolg het. Heeltemal gerus voel ek 
dan ook nie wanneer gevra word (p. 79): “Funksioneer die kragtige appel tot 
geloof en bekering voldoendc?” nie. En weer op die volgende bladsy: “Hy 
(God) wil sy heiistoesegging laat opvolg (my beklemtoning) met heilstoe- 
eiening” . Word laasgenoemde nie te veel verselfstandig ten opsigte van eers- 
genoemde sodat geloof en bekering ’n sinergistiese struktuur verkry wat die 
“objektiewe” Woord moet aanvul en sodoende juis in stryd is met die ware aard 
van geloof en bekering nie? Anders gestel: kry die subjektiewe nie sodoende ’n 
kreatiewe flinksie wat kenmerkend is van die polêre struktuur van die 
modemistiese objek-subjeksplitsing nie? Dit maak my dan ook huiwerig wanneer 
verklaar word: “Die mens se behoefte aan religieuse ervaring moet met die 
Evangelie bevredig word” (p. 21). My indruk is dan dat weliswaar vir vemuwing 
gepleit word, maar nog steeds binne ’n ou paradigma.

Die skrywer verdien ’n pluimpie vir sy belesendheid. Hy skroom nie om nuut te 
probeer dink nie. Hy is bereid om weg te beweeg van verstarde strukture en 
krities teen die kerklike praktyk in te gaan. Die groot bekoring van die 
gereformeerde erediens byvoorbeeld met sy ingetoë soberheid wat van diepe 
ootmoed en ontroering getuig, het dikwels in die verlede ontaard in koue 
rasionalisme (vgl. p. 89). Dit sal derhalwe verstandig wees om goed na prof. 
Vorster te luister.

VAN DER M ERW E, Michiel. 1995. Nuwe treë saam  met God. Riglyne en 
program m e oor spiritualiteit en gemeentevernuwing.

Kaapstad ; Lux Verbi. 152 p. Prys; R54 50.
ISBN 0-86997-5560.

Resensent: C.J.H. Venter
(Departement Diakoniologie, TSP/PU vir CHO)

Hierdie werk is die vyfde in die reeks “Gemeente en bediening” . Die unieke in 
hierdie boek is dat die skrywer op die “regte plek” begin. Voordat hy begin met 
aspekte van gemeente-opbou, hanteer hy eers die flindamentele dimensie van 
spirituahteit, naamhk dat ons leef saam met God {coram Deo -  in die 
teenwoordigheid van God). Soveel literatuur oor gemeente-opbou wy geen 
woord aan die aspek van die kwahteit van die gemeente se persoonlike geloofs- 
lewe voor God nie, terwyl die dimensie as grondhggend beskou moet word, 
anders verval gemeente-opbou in blote organisatoriese aspekte.

Na ’n breë uiteensetting oor spiritualiteit, hanteer die outeur verder die volgende 
aspekte; visie (Ef. 2), erediens (Ef. 3), koinonia (Ef. 4), getuienis en diens (Ef. 
5), strategie (Ef. 6), leierskap (E f 7), toerusting (E f 8), Bybelvaardighede vir 
lidmate (Ef 9). Die slothoofstuk het as opskrif “Waar begin ’n mens?”

Wat in hierdie publikasie neerslag gevind het, is gebore uit gesprekke met 
kollegas, uit voortgesette teologiese opleiding vir predikante (BUVTON -  
Stellenbosch) en uit die praktiese bediening van die outeur in die gemeente.

As ek ’n hoofstuk moet uitsonder, sou dit hoofstuk 7 wees waarin die outeur op 
’n populêre wyse die verskillende aspekte van leierskap en motivering behandel, 
asook hoofstuk 8 wat handel oor die aspek van toerusting aan die gemeente.

Hoewel ons in hierdie publikasie meer met ’n praktykteoretiese as ’n 
basisteoretiese aanpak te doen het, spel die skrywer sy vertrekpunte duidelik uit. 
’n Streng wetenskaplike werk is hierdie nie (en wil dit ook nie wees nie!) 
Predikante en almal wat met opbouwerk te doen het, sal hierin veel praktiese en 
werkbare materiaal vind.

BURGER, C.W ., M ULLER, B.A., SM IT, D.J. 1996. Riglyne v ir prediking 
oor die Christelike deugde. W oord teen die lig 111/4.

Kaapstad : Lux Verbi. 215 p. Prys; R59.95.
ISBN 0-86997-5889.

Resensent: CJ.H . Venter
(Departement Diakoniologie, TSP/PU vir CHO)

Hierdie is die twintigste boeic in die reeks “Woord teen die lig”. Verskillende 
(die meeste?) van hierdie boeke het reeds by predikante vir wie prediking ’n saak 
van ems is ’n plek gevind.

Wie wil preek oor die sogenaamde Christelike deugde moet die regte 
Skriftuurlike en homiletiese vertrekpunt hê. Kardinaal vir prediking oor 
Christelike deugde is die korrekte siening tussen wet en evangelie, o f anders 
geformuleer, tussen indikatief en imperatief. Christelike deugde is nie karakter- 
trekke wat ons verwerf o f verdien nie, maar is ten diepste die werk van die 
Heilige Gees in die gelowige en korporatief in die kerk. Juis omdat die Heilige 
Gees hierdie deugde werk, moet die gelowige die deugde uitwerk, beoefen en 
konkretiseer in dade van geregtigheid en liefde. Dié vertrekpunt word netjies 
uitgespel in twee inleidende hoofstukke in hierdie werk.

Soos gebruiklik in die vorige boeke word elke preekteks eksegeties, hermeneutics 
en homileties behandel deur kundige vakmanne. Eksegeties sou mens hier en 
daar vrae kon vra oor meer diepgang, terwyl ander bydraes juis deur eksegetiese 
indaling in die preekteks ’n mens vul met verwondering oor die aktualiteit van die 
Skrif

Oor die geheel geneem, beveel ek graag hierdie twintigste bundel aan as ’n 
betroubare, hoogs bruikbare hulpmiddel in die proses van preekmaak uit tekste 
oor Christelike deugde.

BURGER, Coenie i& SIM PSON, Nico. 1996. Bybelstudiegroepe. P o o rtev ir
die genade.

______________ Kaapstad : Lux Verbi. 147 p. ISBN 0-86997-5919.______________

Resensent: CJ.H . Venter
(Departement Diakoniologie, TSP/PU vir CHO)

Coenie Burger is ’n bekende skrywer op die gebied van die Homiletiek en die 
vakgebied Gemeente-opbou. In die skryf van hierdie werk, het ook Nico 
Simpson meegewerk.

Die doel van die boek word deur die skrywers weergegee in die inleiding tot 
hierdie werk. Die doel word soos volg gefonnuieer om te wys dat 
Bybelstudie op sy beste werk as dit gedoen word in ’n groep wat ook aandag gee 
aan minstens vier ander geloofsaspekte, naamlik: ’n bewuste fokus op God; 
wedersydse versorging van mekaar (koinonia); die integrasie van geloofskennis 
met ons eie lewensverhaal en laastens ’n aktivering tot dienswerk”.

Om dié doel te bereik word drie belangrike onderafdelings beskryf. Hierdie 
onderafdelings handel oor; Wat word vir ons gegee in groepe ... en hoe kan ons 
dit ten beste ontgin? Vervolgens word gehandel oor: Wat wil ons bereik met 
groepe ... en hoe kan ons dit regkry? En laastens word gevra: Deur watter 
groeifases ontwikkel groepe -  en hoe kan ons dit ten beste benut?

Hierdie is nie ’n deur en deur wetenskaplike werk met literatuurverwysings in die 
teks nie. Om die waarheid te sê is die styl hier en daar geselserig. Maar juis dit 
is die sterk punt van hierdie werk. Die wetenskaplike stof is verteer en 
geintegreer en in eenvoudige taal word leiding gebied aan groepleiers van 
Bybelstudiegroepe. Wat hier opvallend is, is dat die skrywers op verantwoorde 
wyse gebruik maak van gegewens uit ander wetenskappe as teologie (bv. 
Kommunikasiekunde).

Hier en daar sou met die skrywers in gesprek getree kan word oor sekere 
formulerings, maar die werk in sy geheel skep die indruk van afgerondheid met ’n 
goed ontwikkelde gedagtelyn. Ons Bybelstudiegroepleiers behoort groot baat te 
vind by die werk -  ook die predikant in sy toerustingstaak.

MALINA, B., JOUBERT, S. & VAN DER W ATT, J. 1995. Vensters w at 
die W oord laat oopgaan.

Halfway House : Orion Uitgewers. 119 p. Prys: R34.95.
ISBN 0798706635.

Resensent: Fika J. van Rensburg
(Departement Ou en Nuwe Testament, TSP/ PU vir CHO)

Vir etlike dekades (’n mens kan eintlik sê: vir die afgelope eeu) is die sosiale en 
politieke konteks van die Bybel beskou as die “agtergrond” van die Bybel, die 
dooie statiese dékor van die dinamiese en lewende gebeure wat in die Bybel 
geteken word. Een van die redes hiervoor is dat daar nie genoeg begrip daarvoor 
was dat dit wat in die Bybel beskryf word, ingebed is in die netwerk van sosiale 
en politieke gebeure van die Bybelse tye nie.

Al meer het daar in die afgelope dekade begrip daarvoor gekom dat daar eerder 
gepraat moet word van die sosiale en politieke konleks van die Bybel. Volgens 
hierdie benadering moet die sosiale en politieke gegewens nie gehanteer word as 
blote agtergrond nie, maar as die groter geheel waarbinne en as deel waarvan 
God sy openbaring deur die boeke van die Bybel gee. Daar is ’n nuwe verstaan 
van die “ou” feite. Hierdie nuwe verstaan kom daarop neer dat daar ’n bewuste 
poging is om die gekonstrueerde sosio-historiese konteks van die Bybel in die 
verklaring van die Bybel te verdiskonteer.

Dit is juis hierdie paradigmaverskuiwing wat Jan van der Watt en Stephan 
Joubert met hulle ver-Suidafrikaansing van Bruce Malina se boek {Windows on 
the world o f  Jesus. Time travel to Ancient Judea) nie net begelei nie, maar ook 
suksesvol populariseer.

Die boek begin met 'n proftel van die eerste-eeuse wêreld (p. 1-12), waarin aan 
die lesers ’n inleidende oriëntering gegee word oor onder andere die belangrike 
plek van die groep (teenoor die individu), die patriargale familie as die hartklop 
van die eerste-eeuse wêreld, die groot rol wat eer en skaamte as primêre waardes 
speel, en ’n sosio-ekonomiese profiel van die eerste-eeuse wêreld.

Daama word die leser aan die hand van vier makrovensters deur die antieke 
Mediterreense leefwêreld op reis geneem. Hierdie vier groot temas is die groep 
en buitestaanders, die familie, algemene waardes, en die antieke siening van tyd.

Al hierdie inligting word op ’n baie interessante en suksesvolle wyse in die boek 
gekommunikeer. Die leser kan identifiseer met Sarel en Susan Nel, twee modeme 
Afrikaanse mense, wat hulleself in hierdie eerste-eeuse Mediterreense wêreld 
bevind. Asof deur ’n tydmasjien na die eerste eeu verplaas, neem hulle alles 
waar en neem hulle deel aan alles wat gebeur as modeme Suid-Afnkaners. So 
slaag die outeurs daarin om die kultuurskok wat modeme mense in die eerste eeu 
sou ervaar, illustratief na vore te bring,

Sarel en Susan kom telkens in kontak met ’n bepaalde antieke waarde of 
perspektief, en die wyse waarop hulle daarop reageer en die tipe vrae wat hulle 
vra, help die leser om insig in die eie aard daarvan te kry. Daama verduidelik die 
outeurs die betrokke waarde of perspektief, en bring dit in verband met Nuwe- 
Testamentiese gegewens. Die leser word aangemoedig om die betrokke waarde 
of perspektief onder die knie te kry, en dan -  op voetspoor van die paar 
voorbeelde -  self op nog Nuwe-Testamentiese gedeeltes van toepassing te maak.

Hierdie benadering staan bekend as die inkarnatiewe benadering tot die Nuwe 
Testament: die leser moet hom kan vereenselwig met die fiindamentele waardes 
en perspektiewe uit die antieke Mediterreense wêreld, omdat hierdie waardes en 
perspektiewe ten grondslag van die hele Nuwe Testament lê.

Die popularisering van hierdie benadering het suksesvol plaasgevind. Die outeurs 
bied die materiaal nie wetenskaplik aan nie en vermy akademiese taal. Tog is die 
gegewens gebaseer op die werk van ’n span navorsers wat saam met Bruce 
Malina al vir byna ’n geslag lank besig is om ’n teoretiese en praktiese raamwerk 
te bied om mense te help om vreemde kulture te assimileer. Aan die einde van 
die boek (p. 118-119) word dan ook ’n lys wetenskaplike werke vermeld waarin 
die leser meer oor die teorie en praktyk van hierdie metode kan lees.

Op enkele plekke slaan “Amerikanismes” nog deur, byvoorbeeld waar die 
grondmate in terme van “akker” uitgedruk word (p. 11), waar die woord 
“familie” gebruik word terwyl “gesin” kennelik bedoel word (o.a. p. 23), waar 
die meer formele “vader” liewer moes gelees het “pa” (p. 42). Op p. 56 is daar 
sprake van “duiwels”, terwyl die jongi,te druk van die 1983 Afrikaanse vertaling 
die oorspronklike konsekwent met “bose geeste” of onrein geeste” weergee.

Hier en daar is daar stellings wat die indruk kan skep dat die outeurs die inligting 
in die Bybel as blote horisontale kommunikasie interpreteer, wat so kultuur- 
bepaald is dat dit nie gelding het vir vandag nie.

• Op p. 43 skryfhulle byvoorbeeld: “Die Vader in die Johannesevangelie word 
SÓ as die ideale antieke Mediterreense vader b e s k ry fM y n s  insiens is dit nie 
maar bloot die Vader wat deur mense geteken word nie, maar die Here wat ’n 
faset van sy verhouding met gelowiges in terme van die Vader-beeld van 
destyds openbaar.

• lets soortgelyks gebeur wanneer hulle op p. 44 “die weg van Matteus 18” 
vanuit die hoe waarde van die groep verklaar. Hulle stel dat die groep elke 
keer met behulp van meer lede die persoon wat gefouteer het, tot inkeer 
probeer bring, en maak dan uiteindelik dié stelling: “In Matteus 18:18 word 
daar dan ook hemelse gesag aan groepsaksies toegesê”. Dié formulering 
maak die mededeling in Matteus 18 die blote produk van horisontale 
dinamikas, sonder om in die formulering te verreken dat God met dit wat 
geskryf staan, ’n (tydlose) voorskrif gee vir die bantering van persone wat 
fouteer.

Hierdie kritiekpunte doen glad nie afbreuk aan ’n gunstige oordeel oor die boek 
nie. Die boek word onder andere aan die PU vir CHO gebruik in die vlak 1- 
kursus van Nuwe Testament en Bybelkunde, en die studente reageer baie gunstig 
daarop. Wat die bruikbaarheid in hierdie verband baie verhoog, is die feit dat die 
drie outeurs ook ’n Engelse uitgawe laat publiseer het, onder die titel A lime 
travel to the world o f  Jesus. Hierdie publikasie kan dus gemaklik in ’n dubbel- 
mediumklas gebruik word, en elke student koop dié uitgawe wat vir hom/haar die 
beste kommunikeer.

Die boek sal ook suksesvol deur Bybelstudie-groepe gebruik kan word. By elke 
week-byeenkoins kan een van die onderafdelings (mikro-vensters) gebruik word, 
en die groep kan die verskillende toepassings wat op die Bybel gemaak word, 
bestudeer en bespreek, en ook ’n eie toepassing maak en bespreek.

MALINA, B., JO U BERT, S. & VAN DER W ATT, J. 1996. A time travel 
to the world of Jesus. A modern reflection of ancient Judea.

Halfway House : Orion Uitgewers. 108 p. Prys: R34,95.
ISBN 0798706813.

Resensent: Fika J. van Renshurg
(Departement Ou en Nuwe Testament, TSP/ PU vir CHO)

Hierdie publikasie is die Engelse weergawe van dieselfde drie outeurs se 
Afrikaanse Vensters wat die Woord laat oopgaan, wat hierbo geresenseer is.

Die feit dat hierdie publikasie in sowel Afrikaans as Engels beskikbaar is, is nie 
net nuttig nie, maar uit ’n onderrigoogpunt noodsaaklik. Aan die meeste 
Afnkaanse universiteite word dieselfde kursus of in aparte Engelse en Afrikaanse 
kursusse aangebied, of in dubbelinedium. Hierdie dubbele publikasie maak dit 
baie gerieflik; Studente wat Afrikaans verkies, werk met die Afrikaanse boek, en 
dié wat Engels verkies met die Engelse boek. Dis jammer dat die bladsy- 
nommering nie ook identies is nie, want dit sou die gelyktydige gebruik nog 
makliker gemaak Iiet.

Die outeurs en uitgewer verdien gelukwense vir die inisiatief om die boek in albei 
hierdie tale te publiseer.

VAN GENDEREN, P. 1996. O rientasie in de dogmageschiedenis.
Zoetermeer : Boekencentrum. 212 p. Prys: /37 ,50 . 

_____________________________ ISBN 90239 03994._____________________________

Resensent: J.M. Vorster
(Departement Dogmatologie/Ekklesiologie, TSP/PU vir CHO)

In hierdie werk behandel Van Genderen die ontwikkeling van die belangrikste 
dogmahistoriese kwessies deur die geskiedenis. Hy gee agtereenvolgens aandag 
aan die vbTgende temas:

1. Kanon en geloofsbelydenis.
2. Die leer van die triniteit.
3. Die Christologie.
4. Die leer van sonde en genade.
5. Die sakrainent en die Woord, die kerk en die verbond.
6. Die leer van die heilsweg.
7. Die dogma van die nuwere Rooms-Katolisisme.
8. Die dogma van die nuwere Protestantisme en die ekumene.

Hoewel die boek bedoel is as ’n beknopte oriëntasie, bevat dit tog die 
belangrikste agtergrond en standpuntinnames aangaande bogenoemde dogma- 
historiese kwessies. Daar is in die navorsing vir hierdie publikasie baie gebruik 
gemaak van primêre bronne. Hierdie materiaal word deurgaans doeltreffend in 
fyndruk bespreek.

Daar bestaan deeglike werke oor die dogmageskiedenis. Benewens die bekende 
en omvattende werke van die vorige eeu het korter publikasies oor die afgelope 
dekades die lig gesien. In hierdie verband kan gewys word op die boek van 
Lfthse uit Lutherse oogpunt en dié van Berkhof, Bromiley en Schulze uit 
gereformeerde perspektief. Almal gee waardevolle besprekings van die hoof- 
momente in die dogmageskiedenis. Wat die boek van Van Genderen egter 
besonder maak, is die Bybelse en gereformeerd-konfessionele beoordeling wat 
telkens gegee word. Dwarsdeur die beoordeling van die dogmahistoriese ont- 
wikkeling word sy eie standpunt onbevange helder aan die lig gestel. Telkens 
word gewys op die standpunte van Calvyn en op hierdie wyse word die leser 
ingelig oor wat die gereformeerde standpunte oor die dogmahistoriese temas is. 
Van Genderen gee nie voor om objektief oor die dogmageskiedenis te skryf nie 
en juis daarom is dit die besondere bydrae van die boek.

Elke hoofstuk word afgesluit met ’n omvattende literatuurlys oor die onderwerp 
en aan die einde van die boek gee hy ’n bmikbare lys van verklarings van 
terminologie wat in die dogmageskiedenis na vore gekom het. Die ontstaans- 
agtergrond van Konfessies word ook deeglik aan die orde gestel.

Die enigste leemte in die boek is die karige bespreking van die dogma in die 
nuwere Protestantisme en die ekumene. Meer aandag kan in hierdie verband 
gegee word aan die vraagstuk oor Skrifgesag, die leer oor die Heilige Gees en 
die Kontekstuele Politieke Teologie se beskouing oor Christus, verlossing en 
kerk. Die buitelyne van hierdie modeme kwessies word egter wel aangedui.

Die boek is goed versorg en word van harte aanbeveel vir predikante en 
teologiese studente. Dit is ’n besliste bydrae tot die navorsing van die dogma
geskiedenis vanuit ’n gereformeerde perspektief

M Ó LLER, F.P. 1997. The wonder of creation and the enigma of spiritual
beings.

Pretoria : Van Schaik, 151 p. Prys: R59.95.
ISBN 0 627 02198 0.

Resensent: Hennie van Wyk
(Gereformeerde Kerk Primrose)

•  Inhoud en tema:
In hierdie dogmatiese werk poog Moller om vanuit die charismaties-penta- 
kostalistiese perspektief die sluier te lig oor die skepping en die vraagstukke 
daaromheen, asook die geesteswêreld en die vrae daaromheen.

In die eerste hoofstuk gee hy ’n kort opsomming van die dogma oor die skepping 
soos verhaal in Genesis, met verwysing na buite-Bybelse bronne. In die tweede 
hoofstuk bespreek hy die skeppingsdae in detail, die plek van die mens in die 
skepping, die sondeval en God se voorsienigheid.

Die wetenskap binne Bybeise perspektief word in Hoofstuk 3 bespreek. Moller 
skenk ook aandag aan die verhouding tussen die mens en die ander lewende 
wesens op aarde. Hoofstuk 4 word gewy aan die evolusionisme, die uitgangs- 
punte en die einddoel van die teorie. Die engele en hul skepping, mag en posisie 
is die tema van die vyfde hoofstuk.

Hoofstuk 6 handel oor die dogma oor Satan en sy engele, met besondere klem op 
die mag van die Bose, asook Satan se strategic, metode en doelstellings, terwyl 
die laaste hoofstuk gewy word aan duiwelbesetenheid en die bantering daarvan.

•  Evaluering
In die evaluering van hierdie boek moet in gedagte gehou word dat Moller 
baanbrekerswerk binne die teologie van die charismatiese beweging doen. Hy 
was van die eerstes wat gepoog het om dogmatiek ’n staanplek te gee -  iets wat 
tot in die vyftigerjare feitiik nie binne die charismatiese tradisie bestaan het nie.

In die geheel pla die feit dat daar stellings gemaak word wat nie werklik bewys 
word nie. Moller impliseer byvoorbeeld dat daar meer as een outeur van Genesis 
is, sonder om dit te bewys of te motiveer. Hy weerspreek ook standpunte 
(byvoorbeeld die restourasie van die skepping) sonder om te sê wie dié standpunt 
huldig.

’n Groot deel van Hoofstuk 1 word bestee aan die bewys dat die skeppingsdae 
nie 24 uur geduur het nie, sonder om ’n altematief te stel. Verder lyk dit asof hy 
’n voorstander is van Barth se skeppingsteorie, en hy laat in die datering van die 
ouderdom van die aarde ruimte vir die teorie rondom die Big Bang.

In die tweede hoofstuk verklaar hy die skepping van lig as ’n resultaat van die 
Big Bang -  maar koppel dit ook aan Jesus as lig vir die wêreld -  in die besonder 
die kennis van God. Hy onderskei tussen die skepping en dit wat God maak -  
sonder om na Johannes 1 of Hebreërs 1 te verwys.

Die gebeure van die tweede tot die vyfde dag word eerder verklaar in die lig van 
die modeme wetenskap as in die lig van die Skrif. Hy gaan stark van die 
standpunt uit dat God elke keer geskep het uit die bestaande materie en nie uit 
niks geskep het nie.

In die geheel word daar van baie buite-Bybelse bronne gebruik gemaak en die 
standpunte oor engele, die skepping, astrologie word aangebied as dogma, met ’n 
Skrifbewys of twee.

• Lesers wat belang stel in ’n Christelike standpunt oor die skepping, engele en 
die wyse waarop dit gesien kan word deur die oog van ’n teoloog, mag hierdie 
boek interessant vind. Baie van Moller se standpunte is egter ongelukkig nie 
gemotiveer nie.

• Die volgende kritiekpunte kan wel geopper word:

-  Hoewel Móller baie aandag gee aan die optrede van byvoorbeeld engele in die 
Ou Testament, gee hy ’n ietwat oppervlakkige verklaring van “Engel van die 
Here”. Dit regverdig werklik ’n uitgebreide bespreking, juis omdat die 
Tweede Persoon van die Drie-eenheid so aktief betrokke was by die skepping 
en uiteindelik sal wees by die herskepping van alles.

-  Sommige werke wat Moller aanhaal, kom nie in sy bibliografie voor nie. Die 
aangehaalde werke in die bibliografie is ten minste vyf jaar oud. Verder is die 
gewig van die werke in die bibliografie meer by buite-Bybelse geskrifte as by 
teologiese werke. Ander bronne oor die Dogmatiek is baie yl gesaai -  en ouer 
as twintig jaar -  iets wat nie aanvaarbaar is vir ’n werk wat voorgehou word 
as ’n Dogmatiekboek van 1997 nie.

-  Hoewel hierdie publikasie ’n baanbrekerswerk binne die charismatiese 
teologie is, is daar te veel ongegronde afleiding en stellings om dit ’n 
standaardwerk op ’n boekrak te maak.

FROISE, M. ed. 1996/7. South African Christian Handbook.
Welkom : Christian Info. 333 p. Prys: onbekend. 

____________________________ ISBN 0-620-19468-5.____________________________

Resensent: J.H. van IVyk
(Departement Dogmatologie, TSP/PU vir CHO)

Hierdie handboek bevat ’n skat van informasie. Deel 1 handel oor “die kerk in 
konteks” en “die kerk in fokus”, opgevolg met ’n viertal addenda: kerklike 
statistiek, sendelinge in die buiteland, kerknaamsveranderings en sensus- 
gegewens.

Deel 2 is in agt onderafdelings ingedeel: (1) kerkgemeenskappe en denominasies; 
(2) evangelisasie en opleiding; (3) sendinggenootskappe; (4) teologiese op- 
leidingsentra; (5) media (boekwinkels); (6) diensorganisasies; (7) leierskaps- 
opleiding; (8) konferensie- en ander sentrums. Telkens word volledige adresse 
verskaf. Die werk word afgesluit met twee handige registers van die verskillende 
organisasies asook van die betrokke persone.

’n Studie van die statistiese gegewens bring interessante besonderhede na vore, 
veral ook as dit met die gegewens van 1990 vergelyk word. In 1990 het 30 000 
lidmate aan die Afrikaanse Protestantse Kerk behoort, in 1996 het die getal 
gegroei tot 52 193. Die getalle van die Evangeiies Gerefonneerde Kerk van SA 
(voorheen Nuwe Protestantse Kerk) het feithk konstant gebly: 11 000 in 1990, 
10 996 in 1996. Die Christelike Gerefonneerde Kerk in SA (nie te verwar met 
dié in Nederland nie) het 3 500 lidmate. Die Vrye Gerefonneerde Kerk en die 
Afrikaanse Reformatoriese Kerk word nie genoem nie.

Van die groter gerefonneerde kerkgemeenskappe word verwys na die GKSA: 
1990: 162 2611idmate, 1996: 159 618 (maar baie duidelik sluit dit die statistiek 
van die swart gemeentes in). Die gegewens van die NHKA is waarskynlik 
problematies: 193 484 in 1990, 130 710 in 1996, en is die 181 732 van die 
HKSA korrek? Die getalle van die NGK het gedaal van 1 400 000 in 1990 tot 
1 292 850 in 1996; so ook die getalle van die VGK; die statistiek in 1996 is 
1 227 766 terwyl die NGKA in 1990 oor 1 000 000 en die NGSK in 1990 oor 
240 738 lidmate beskik het.

’n Spel met statistiek is natuurlik ’n gewaagde ondememing. Baie hang daarvan 
af of skribas akkurate gegewens verskaf Dit val ook op in waiter mate openbare 
sensusgegewens verskil van gegewens wat deur die Kerke self verskaf word. 
Tog kan bepaalde tendense uit die statistieke afgelees word. Een daarvan is die 
aftiame in lidmaattalle van die tradisionele kerke teenoor die groei van die 
charismatiese kerke.

Marjorie Froise het ’n groot werk gedoen om hierdie boek saam te stel. ’n 
Handige naslaanwerk.

DEDDENS, D. & TE VELDE, M. red. 1994. Vrijm aking -  W ederkeer, 
Vijftig ja a r  V rijm aking in beeld gebracht 1944-1994.

______________Bameveld : De Vuurbaak. 344 p. Prys: /39.75.______________

Resensent: A. le R. du Plooy
(Departement Dogmatologie & Ekklesiologie, TSP/PU vir CHO)

Vyftien outeurs uit die geledere van die Gereformeerde Kerken in Nederland 
(Vrijgemaakt) vertel in hierdie publikasie die verhaal van die Vrymaking in 1944.

Die eerste ses hoofstukke gaan oor die voorgeskiedenis van die Vrymaking, oor 
die ontstaan, die betekenis en die ontwikkeling daarvan tot 1946, Die ander elf 
hoofstukke beskryf die belangrikste aspekte uit die geskiedenis van die 
Vrygemaakte kerke vanaf 1944 tot 1994.

Hierdie publikasie sluit grootliks aan by verwante boeke, naamlik Afscheiding -  
Wederkeer (1984), Doleansie -  Wederkeer (1986) en Vereniging in Wederkeer 
(1992).

Die publikasie handel oor gebeure in ’n veelbewoë tyd van die Nederlandse 
Gereformeerde kerkgeskiedenis, en bied belangrike inligting oor aspekte soos die 
kerkstryd gedurende die oorlog in die veertigerjare. Dit gee ook vanuit 
Vrygemaakte hoek perspektief op die ontwikkelinge daama en op die effek wat 
dit feitlik wêreldwyd in gereformeerde kringe gehad het.

Die boek is netjies versorg en kan van harte aanbeveel word -  veral vir diegene 
wat belangstel in die kerkregtelike en dogmatiese aangeleenthede wat gedurende 
die tydperk aan die orde gekom het.

LOUW, D. 1996. Hoekom? ... gedagtes oor die vraag: waarom en 
waarheen met my pyn?

Kaapstad : Lux Verbi. 96 p. Prys: R22,50.
ISBN 0-86997-532-3.

Resensent: C.J.H. Venter
(Departement Diakoniologie en Missiologie, TSP/PU vir CHO)

Hierdie is ’n meer populêre as ’n wetenskaplike werk in die ware sin van die 
woord. Die skrywer hou hom -  ook in sy navorsing -  intens besig met die hele

aspek van menslike lyding, in besonder die plek van God in lyding (= God bly in 
beheer) en die antwoord van die mens in lyding.

Hierdie boekie is eenvoudig, pakkend en met deemis geskrywe vir ons almal wat 
lyding in die gesig moet kyk en verwerk. Hiervoor beveel ek graag Daniël Louw 
se Hoekom? aan.

PO TG IETER , P. 1996. W at moet ek van Jesus weet?
Kaapstad : Lux Verbi. 47 p. Prys: R13,50. 

______________________________ ISBN 0 86997 579X.____________________________

Resensent: J.H. van Wyk
(Departement Dogmatologie, TSP/PU vir CHO)

Hierdie populêre geskrif is as stigtelike lektuur bedoel en moet daarom nie as 
wetenskaplike werk beoordeel word nie. Tog lê die materiaal ingebed in ’n goeie 
dogmatiese onderbou -  hoewel ’n mens hier en daar ’n ander formulering sou 
verkies het (30,47).

Boeke ontvang / Books received

• Van der Walt, B.J. 1997. Afrosentries of Eurosentries -  ons roeping i n ’n 
m ultikulturele Suid-Afrika. Potchefstroom : IRS. 201 p. R25,00. ISBN 
186822-254-3.

•  Haas, Guenther, H. 1997. The concept of equity in Calvins ethics.
Waterloo, Ontario : Wilfred Laurier University Press. 205 p. $24,95. ISBN 
0-88920-285-0.

• Du Preez, Jannie. 1997. Die wierook van ons gebede. O or die wonder en 
krag van gebed. Kaapstad ; Lux Verbi. 84 p. R32,50. ISBN 086997-606-
0 .

•  Van der Walt, B.J. 1997. Being human in a C hristian perspective.
Potchefstroom : IRS. 83 p. R20,00. ISBN 186822-257-8.

